
Annotatsiya. Maqolada AQSHda xususiy tibbiy xizmatlar raqobatbardoshligini oshirish iqtisodiy mexanizmining 
amal qilish xususiyatlari bozor-sugʻurta modeli nuqtayi nazaridan tadqiq etilgan. Xususiy sugʻurta rejalari va provayder 
tarmoqlari oʻrtasidagi raqobat, selektiv shartnomalash, Medicare va Medicare Advantage orqali shakllanadigan 
moliyaviy ragʻbatlar, qiymatga asoslangan toʻlov, Hospital Value-Based Purchasing, narx va sifat shaffofligi, bemor 
tanlovi, texnologik innovatsiyalar hamda antimonopol nazorat mexanizmlari tizimlashtirilgan. AQSH modelida raqobat 
faqat klinikalar oʻrtasida emas, balki sugʻurta kompaniyalari, shifoxona tarmoqlari, shifokorlar guruhlari va raqamli tibbiy 
platformalar oʻrtasida ham shakllanishi asoslangan. Shu bilan birga, provayderlar konsolidatsiyasi, yuqori narxlar va 
sugʻurta bozorlaridagi konsentratsiya samarali raqobatni cheklovchi omillar sifatida baholangan. AQSH tajribasidan 
Oʻzbekistonda foydalanish uchun natijaga bogʻlangan toʻlov, sifat indikatorlari, akkreditatsiya, narx shaffofligi va 
antimonopol monitoringni uygʻunlashtirish boʻyicha ilmiy takliflar ishlab chiqilgan.

Kalit soʻzlar: AQSH, xususiy tibbiy xizmatlar, raqobatbardoshlik, iqtisodiy mexanizm, xususiy tibbiy sugʻurta, Medicare, 
Medicare Advantage, value-based care, Hospital VBP, managed care, provayder tarmogʻi, narx shaffofligi, antimonopol 
nazorat.

Аннотация. В статье исследуются особенности функционирования экономического механизма 
повышения конкурентоспособности частных медицинских услуг в США с позиции рыночно-страховой модели. 
Систематизированы механизмы конкуренции между частными страховыми планами и сетями поставщиков 
медицинских услуг, селективного заключения договоров, финансовые стимулы, формируемые в рамках Medicare 
и Medicare Advantage, оплата, основанная на ценности медицинской помощи, программа Hospital Value-Based 
Purchasing, прозрачность цен и качества, выбор пациента, технологические инновации, а также антимонопольный 
контроль. Обосновано, что в американской модели конкуренция формируется не только между клиниками, 
но и между страховыми компаниями, больничными сетями, группами врачей и цифровыми медицинскими 
платформами. Вместе с тем консолидация поставщиков медицинских услуг, высокие цены и концентрация на 
страховых рынках рассматриваются как факторы, ограничивающие эффективную конкуренцию. Разработаны 
научные предложения по использованию опыта США в Узбекистане посредством согласованного применения 
оплаты, привязанной к результатам, показателей качества, аккредитации, прозрачности цен и антимонопольного 
мониторинга.

Ключевые слова: США, частные медицинские услуги, конкурентоспособность, экономический механизм, 
частное медицинское страхование, Medicare, Medicare Advantage, value-based care, Hospital VBP, managed care, 
сеть поставщиков медицинских услуг, прозрачность цен, антимонопольный контроль.

Abstract. This article examines the operational characteristics of the economic mechanism for enhancing the 
competitiveness of private healthcare services in the United States from the perspective of a market-based insurance 
model. The study systematizes competition between private health insurance plans and provider networks, selective 
contracting, financial incentives generated through Medicare and Medicare Advantage, value-based payment, Hospital 
Value-Based Purchasing, price and quality transparency, patient choice, technological innovations, and antitrust 
enforcement mechanisms. It is demonstrated that, within the U.S. healthcare model, competition occurs not only among 
clinics but also among insurance companies, hospital networks, physician groups, and digital healthcare platforms. At the 
same time, provider consolidation, high prices, and concentration in health insurance markets are assessed as factors 
limiting effective competition. The article develops research-based proposals for applying the U.S. experience in Uzbekistan 
through the coordinated implementation of outcome-linked payment, quality indicators, accreditation, price transparency, 
and antitrust monitoring.

Keywords: United States, private healthcare services, competitiveness, economic mechanism, private health 
insurance, Medicare, Medicare Advantage, value-based care, Hospital VBP, managed care, provider network, price 
transparency, antitrust enforcement.

K I R I S H
AQSH sogʻliqni saqlash tizimi dunyodagi eng murakkab aralash moliyalashtirish modellaridan biri boʻlib, 

unda xususiy sugʻurta kompaniyalari, xususiy va notijorat tibbiyot tashkilotlari, federal va shtat dasturlari 
hamda bemorlarning toʻgʻridan-toʻgʻri toʻlovlari oʻzaro bogʻlangan. Shu sababli xususiy tibbiy xizmatlar 
raqobatbardoshligini oshirish iqtisodiy mexanizmi alohida klinika darajasidagi boshqaruv choralaridan koʻra 
kengroq institutsional tizim sifatida amal qiladi.

AQSH modelida tibbiy tashkilot raqobatbardoshligi bemorni jalb qilish bilan bir qatorda sugʻurta tarmogʻiga 
kirish, sugʻurta kompaniyasi bilan maqbul tarif boʻyicha shartnoma tuzish, sifat reytinglarida yuqori natija 
koʻrsatish, Medicare toʻlovlarida ragʻbat olish, yangi texnologiyalarni joriy etish va xarajatlarni nazorat qilish 
qobiliyati bilan belgilanadi. Shu bois mazkur modelda “raqobat” bir vaqtning oʻzida provayderlar bozori, sugʻurta 
bozori va tibbiy texnologiyalar bozorida kechadi.

M. Porter va E. Teysberg AQSH sogʻliqni saqlash tizimida raqobat koʻp hollarda notoʻgʻri darajada kechishini 
taʼkidlab, uni bemorning muayyan tibbiy holati boʻyicha erishilgan natija va xarajatlar nisbatiga, yaʼni qiymatga 
yoʻnaltirish zarurligini asoslaganlar [1]. Ushbu konsepsiya keyingi yillarda AQSHda qiymatga asoslangan toʻlov 
va sifat koʻrsatkichlarini moliyaviy natija bilan bogʻlash siyosatining nazariy asoslaridan biriga aylandi.

M A V Z U N I N G  D O L Z A R B L I G I
AQSHda mehnatga asoslangan xususiy tibbiy sugʻurta aholining katta qismi uchun asosiy moliyalashtirish 

kanali hisoblanadi. KFF maʼlumotlariga koʻra, 2025-yil mart holatida 65 yoshgacha boʻlgan aholining 60,0 foizi, 
yaʼni taxminan 165,6 million kishi ish beruvchi orqali tibbiy sugʻurta bilan qamrab olingan [2]. Bu holat xususiy 
sugʻurta rejalarining provayderlarni tanlash, tarmoq tuzish va narxlar boʻyicha muzokara olib borishdagi iqtisodiy 
rolini kuchaytiradi.

2025-yilda ish beruvchi orqali sugʻurtalangan xodimlar uchun oʻrtacha yillik umumiy sugʻurta mukofoti 
yakka tartibdagi qamrovda 9 325 AQSH dollarini, oilaviy qamrovda esa 26 993 dollarni tashkil etgan [3]. Mazkur 
koʻrsatkichlar AQSHda tibbiy xizmatlar raqobatbardoshligi faqat sifat emas, balki xarajatlarni nazorat qilish va 
sugʻurta tarmogʻi uchun iqtisodiy jozibadorlik bilan ham bevosita bogʻliqligini koʻrsatadi.

CMS raqobatbardosh tibbiy bozorning muhim belgilari sifatida bozorga kirish toʻsiqlarining pastligi, 
provayderlar konsolidatsiyasining cheklanganligi, ishtirokchilar uchun teng shartlar, xizmat sifati va 
samaradorligini oshirishga ragʻbat, bemorning provayder va sugʻurta rejasini tanlash imkoniyati hamda narx 
shaffofligini koʻrsatadi [4]. Demak, AQSHda xususiy tibbiy xizmatlar raqobatbardoshligini oshirish mexanizmi 
mikroiqtisodiy boshqaruv va makroinstitutsional raqobat siyosati birligida shakllanadi.

M A V Z U G A  O I D  A D A B I Y O T L A R  S H A R H I
Porter va Teysbergning qiymatga asoslangan raqobat konsepsiyasi AQSH tibbiyotida raqobatni xizmat 

hajmidan natijaga koʻchirish zaruratini asoslaydi. Mualliflar standartlashtirilgan natija axboroti, narxlarning 
ochiqligi va muayyan tibbiy holatlar boʻyicha provayderlar oʻrtasidagi raqobatni samarali tizimning asosiy 
shartlari sifatida koʻrsatganlar [1].

AQSH Federal savdo komissiyasi sogʻliqni saqlashda raqobat isteʼmolchilar uchun xarajatlarni cheklash, 
xizmat sifatini yaxshilash va innovatsiyalarni ragʻbatlantirishga xizmat qilishini taʼkidlaydi [5]. Shu bois FTC 
shifoxonalar, shifokorlar guruhlari, farmatsevtika kompaniyalari va sugʻurta tashkilotlarida raqobatga qarshi 
xatti-harakatlarni nazorat qiladi.

CMSning qiymatga asoslangan dasturlari provayderlarga koʻrsatilayotgan xizmat miqdori uchun emas, 
balki sifat uchun moliyaviy ragʻbat berishga yoʻnaltirilgan. Ularning umumiy maqsadi bemor uchun yaxshiroq 
xizmat, aholi salomatligining yaxshilanishi va xarajatlarning pasayishini bir vaqtda taʼminlashdan iborat [6].

Shu bilan birga, AQSH modelida raqobatning institutsional cheklovlari ham mavjud. FTC materiallarida 
shifoxonalar konsentratsiyasining kuchayishi ayrim holatlarda narxlarni oshirishi va xizmat sifatiga salbiy taʼsir 
koʻrsatishi mumkinligi qayd etilgan [7]. Bu raqobatbardoshlikni oshirish mexanizmida antimonopol nazoratni 
mustaqil iqtisodiy institut sifatida koʻrib chiqish zarurligini anglatadi.

T A D Q I Q O T  M E T O D O L O G I YA S I
Tadqiqotda tizimli, qiyosiy va institutsional tahlil, funksional guruhlash, analiz va sintez, mantiqiy 

umumlashtirish usullaridan foydalanildi. AQSH xususiy tibbiyot bozorida raqobatbardoshlikni shakllantiruvchi 
mexanizmlar moliyalashtirish, sugʻurta tarmoqlari, qiymatga asoslangan toʻlov, sifat, narx shaffofligi, innovatsiya 
va antimonopol tartibga solish bloklari boʻyicha oʻrganildi. CMS, FTC hamda KFFning rasmiy maʼlumotlari 
institutsional mexanizmlarni tavsiflash va ularning iqtisodiy mazmunini baholash uchun asos sifatida qabul qilindi.

T A H L I L  V A  N A T I J A L A R
AQSHda xususiy tibbiy xizmatlar raqobatbardoshligini oshirish iqtisodiy mexanizmining birinchi xususiyati 

koʻp kanalli moliyalashtirish tizimidir. Xususiy klinika daromadi bemorning toʻgʻridan-toʻgʻri toʻlovi bilan 
cheklanmaydi; xususiy sugʻurta rejalari, Medicare va boshqa dasturlar orqali toʻlovlar provayderning iqtisodiy 
barqarorligida katta oʻrin tutadi. Ushbu holat klinikani bir vaqtda bemor va moliyalashtiruvchi tashkilot uchun 
raqobatlashishga majbur qiladi.

Ikkinchi xususiyat – sugʻurta kompaniyalarining selektiv shartnomalash va provayder tarmoqlarini 
shakllantirish orqali raqobatga taʼsir koʻrsatishidir. Sugʻurta rejasi bemor uchun maqbul narx va sifatni 
taʼminlaydigan provayderlarni tarmoqqa kiritishga intiladi. Natijada klinika uchun raqobatbardoshlik faqat 
bemorga maʼqul boʻlish emas, balki sugʻurta tashkiloti uchun ham iqtisodiy va klinik jihatdan jozibador boʻlishni 
talab qiladi.

Uchinchi xususiyat – qiymatga asoslangan toʻlov mexanizmlarining kengayishidir. CMSning Hospital 
Value-Based Purchasing dasturi statsionar xizmat koʻrsatuvchi shifoxonalar Medicare toʻlovlarining qonunda 
belgilangan 2 foiz qismini ushlab qolib, ushbu mablagʻni sifat natijalariga qarab ragʻbat toʻlovlari sifatida qayta 
taqsimlaydi [8]. Bunda oʻlim va asoratlar, shifoxona infeksiyalari, bemor xavfsizligi, bemor tajribasi, samaradorlik 
va xarajatlarni kamaytirish kabi mezonlar hisobga olinadi. Mazkur mexanizmning iqtisodiy ahamiyati shundaki, 
u provayderning moliyaviy natijasini xizmatlar sonidan qisman ajratib, sifat va samaradorlikka bogʻlaydi. 
Klinika uchun asoratlar va qayta yotqizishlarni kamaytirish, klinik protokollarga rioya qilish va bemor tajribasini 
yaxshilash nafaqat professional, balki iqtisodiy manfaatga aylanadi.

Toʻrtinchi xususiyat – bemor tanlovi va axborot shaffofligining raqobat mexanizmiga kiritilishidir. CMS 
raqobatbardosh bozorda bemorga provayder va sugʻurta rejasini tanlash, narxlarni solishtirish imkoniyati 
berilishini muhim shart sifatida koʻradi [4]. Axborot ochiqligi past boʻlgan tibbiy bozorda esa bemor narx va 
sifatni taqqoslay olmaydi, natijada raqobatning intizomlashtiruvchi taʼsiri susayadi.

Beshinchi xususiyat – innovatsiya va yangi xizmat formatlarining raqobat ustunligiga tez aylanishidir. CMS 
raqobat va qiymatga asoslangan tibbiyot virtual xizmat, uy sharoitida xizmat koʻrsatish va shaxsiylashtirilgan 
yondashuvlarni kengaytirishini taʼkidlaydi [4]. Bu xususiy provayderlarni telemeditsina, masofaviy monitoring, 
raqamli navigatsiya va maʼlumotlarga asoslangan boshqaruvga investitsiya kiritishga undaydi.

Oltinchi xususiyat – antimonopol nazoratning iqtisodiy mexanizmdagi markaziy rolidir. AQSHda shifoxona 
va shifokorlar guruhlarining birlashuvi samaradorlikni oshirishi mumkin, ammo konsentratsiya ortib ketsa, 
provayderning sugʻurta kompaniyalari bilan muzokarada bozor kuchi kuchayadi va yuqori narxlar shakllanishi 
ehtimoli paydo boʻladi. FTC shu sababli sogʻliqni saqlash sohasidagi birlashuvlar va raqobatga qarshi amaliyotlarni 
nazorat qiladi [5]. 2026-yil sentyabrda FTCning Ogayodagi Fairfield Medical Center bilan bogʻliq holat boʻyicha 
bayonotida avvalgi xarid varianti xarajatlarni oshirish va xizmat sifatini pasaytirish xavfini tugʻdirgani qayd etildi 
[9]. Bu misol AQSH modelida raqobatbardoshlikni oshirish faqat yiriklashuv yoki bozor ulushini koʻpaytirish 
bilan tenglashtirilmasligini, bozor konsentratsiyasi mustaqil nazorat obyekti ekanligini koʻrsatadi (1-jadval).

1-jadval
AQSHda xususiy tibbiy xizmatlar raqobatbardoshligini oshirishning asosiy iqtisodiy mexanizmlari

Mexanizm Amal qilish shakli Raqobatga taʼsiri Iqtisodiy natija
Xususiy sugʻurta 

tarmoqlari
Provayderlarni shartnoma 
asosida tarmoqqa kiritish

Narx va sifat boʻyicha 
muzokara raqobati Bemor oqimi va tarif intizomi

Value-based 
payment (qiymatga 
asoslangan toʻlov)

Toʻlovni sifat va natija bilan 
bogʻlash

Hajmdan natijaga raqobatni 
koʻchirish Sifat va xarajat samaradorligi

Hospital VBP Medicare toʻlovining bir qismini 
natija boʻyicha qayta taqsimlash

Shifoxonalar oʻrtasida sifat 
raqobati

Klinik natija va bemor tajribasi 
yaxshilanishiga ragʻbat

Narx shaffofligi Narx va xizmat haqida 
taqqoslanadigan axborot Bemor tanlovini kuchaytirish Narx intizomi

Innovatsiya Telemeditsina, uyda xizmat, 
raqamli monitoring

Yangi xizmat formatlari 
uchun raqobat Qulaylik va unumdorlik

Antimonopol nazorat Birlashuv va raqobatga qarshi 
amaliyotlarni nazorat qilish

Bozor kuchining ortiqcha 
konsentratsiyasini cheklash

Tanlov va narx raqobatini 
saqlash

ACO/AHEAD kabi 
modellar

Umumiy xarajat va sifat uchun 
javobgarlik

Koordinatsiya va natija 
boʻyicha raqobat

Ortiqcha xarajatlarni 
kamaytirishga ragʻbat

Manba: CMS, FTC va KFF materiallari asosida muallif tomonidan tizimlashtirilgan.

Yettinchi xususiyat – raqobat va umumiy xarajat uchun javobgarlikni birlashtirishga qaratilgan yangi 
modellarning rivojlanishidir. CMSning AHEAD modelida ishtirokchi shtatlardan tanlov va raqobatni kuchaytirishga 
qaratilgan siyosatlarni amalga oshirish talab etiladi, Geo AHEAD yoʻnalishida esa bir nechta tashkilotni raqobatli 
tanlov asosida saralash va ularni umumiy tibbiy xarajat hamda sifat natijalari uchun javobgar qilish nazarda 
tutilgan [10].

Shunday qilib, AQSHda xususiy tibbiy xizmatlar raqobatbardoshligi «koʻproq bemor – koʻproq daromad» 
kabi oddiy bozor formulasiga emas, balki «sugʻurta tarmogʻiga kirish – kelishilgan narx – sifat natijasi – bemor 
tanlovi – innovatsiya – xarajat samaradorligi – antimonopol cheklov» zanjiriga tayanadi.

1-jadvaldan koʻrinadiki, AQSH modelida raqobatbardoshlikni oshirish vositalari bir-birini toʻldiradi. Sugʻurta 
kompaniyasi tarmoqqa kirish orqali narx va sifatga bosim oʻtkazsa, CMS dasturlari moliyaviy toʻlovni natija bilan 
bogʻlaydi; narx shaffofligi bemor tanlovini kuchaytiradi, antimonopol nazorat esa bozorda tanlovning yoʻqolib 
ketishini cheklaydi. Biroq ushbu mexanizmlarning oʻzi avtomatik ravishda past xarajatni kafolatlamaydi. AQSHda 
sugʻurta mukofotlarining yuqoriligi va ayrim hududlarda provayderlar konsentratsiyasi iqtisodiy mexanizmning 
ziddiyatli jihatlarini koʻrsatadi. Shu sababli AQSH tajribasidan foydalanishda uning instrumentlarini toʻgʻridan-
toʻgʻri koʻchirish emas, balki raqobat, sifat va moliyalashtirish institutlarining oʻzaro bogʻliqligini adaptatsiya 
qilish muhim (2-jadval).

2-jadval
AQSH tajribasidan Oʻzbekistonda foydalanish imkoniyatlarining qiyosiy bahosi

AQSH tajribasi Kuchli jihati Cheklov/xavf Oʻzbekiston uchun foydalanish 
imkoniyati

Natijaga 
bogʻlangan toʻlov

Sifatni iqtisodiy ragʻbatga 
aylantiradi

Indikatorlarni notoʻgʻri 
tanlash xavfi

Davlat tibbiy sugʻurtasi 
shartnomalarida sifat koeffitsiyenti

Sugʻurta 
tarmoqlari

Provayder tanlovini 
iqtisodiylashtiradi

Tarmoq konsentratsiyasi va 
bemor tanlovi cheklanishi

Akkreditatsiyadan oʻtgan xususiy 
klinikalarni ochiq mezonlar bilan 

tanlash

Narx shaffofligi Taqqoslash va tanlovni 
kuchaytiradi

Murakkab tariflar bemor 
uchun tushunarsiz boʻlishi 

mumkin
Yagona raqamli narx va xizmat reestri

Sifat reytinglari Reputatsiyani oʻlchanadigan 
natija bilan bogʻlaydi Risk-adjustment talab qiladi Klinik natija va bemor qoniqishi reytingi

Antimonopol 
nazorat Bozor kuchini cheklaydi

Murakkab bozor 
chegaralarini aniqlash 

zarurati

Hududiy konsentratsiya va klinikalar 
tarmoqlarini monitoring qilish

Raqamli 
innovatsiya

Xizmatga kirish va 
unumdorlikni oshiradi

Raqamli tengsizlik va 
maʼlumot xavfsizligi

Telemeditsina va yagona raqamli 
sogʻliq platformasi bilan integratsiya

Manba: muallif tomonidan ishlab chiqilgan.

Oʻzbekiston sharoitida AQSH tajribasining eng maqbul elementi xususiy klinikalarni davlat tibbiy 
sugʻurtasiga jalb qilishda toʻlovni faqat xizmat fakti bilan emas, sifat va natija koʻrsatkichlari bilan bogʻlashdan 
iborat. Bunda tarifning bazaviy qismi xizmat xarajatini qoplashi, oʻzgaruvchan qismi esa akkreditatsiya, bemor 
qoniqishi, asoratlar, qayta murojaat, klinik protokollarga rioya qilish va resurs samaradorligi kabi koʻrsatkichlarga 
bogʻlanishi mumkin. Bu AQSH modelining institutsional mantigʻini milliy tizimga moslashtirgan holda qoʻllash 
imkonini beradi.

X U L O S A  V A  T A K L I F L A R
Tadqiqot AQSHda xususiy tibbiy xizmatlar raqobatbardoshligini oshirish iqtisodiy mexanizmi koʻp subyektli 

va koʻp kanalli xususiyatga ega boʻlib, uning amal qilishi provayder, sugʻurta tashkiloti, davlat xaridori va bemor 
oʻrtasidagi iqtisodiy munosabatlarni bir vaqtda qamrab olishini koʻrsatdi.

Birinchidan, xususiy sugʻurta va provayder tarmoqlari klinikalarni narx, sifat va xizmat portfeli boʻyicha 
doimiy muzokara raqobatiga jalb qilib, bemor oqimiga kirishni iqtisodiy samaradorlik bilan bogʻlaydi.

Ikkinchidan, CMSning qiymatga asoslangan dasturlari, jumladan, Hospital VBP, toʻlovning bir qismini sifat, 
xavfsizlik, bemor tajribasi va xarajat samaradorligi bilan bogʻlash orqali xizmat hajmidan natija uchun raqobatga 
oʻtishni ragʻbatlantiradi.

Uchinchidan, narx shaffofligi, bemor tanlovi va raqamli innovatsiyalar xususiy provayderlar uchun yangi 
raqobat ustunliklarini shakllantirsa, FTCning antimonopol nazorati konsolidatsiya natijasida raqobat muhitining 
zaiflashishini cheklovchi institutsional mexanizm vazifasini bajaradi.

Toʻrtinchidan, AQSH tajribasining asosiy sabogʻi alohida bozor instrumentida emas, balki sugʻurta toʻlovi, 
sifat indikatori, ochiq axborot va antimonopol nazoratning oʻzaro muvofiq ishlashini taʼminlashdadir.

Oʻzbekistonda xususiy tibbiy xizmatlar raqobatbardoshligini oshirishda AQSH tajribasidan foydalanib, davlat 
tibbiy sugʻurtasi bilan shartnoma tuzgan xususiy klinikalar uchun “bazaviy tarif + sifat va natija koeffitsiyenti” 
modeli, ochiq provayder reytingi va hududiy bozor konsentratsiyasi monitoringini oʻzaro bogʻlangan mexanizm 
sifatida joriy etish taklif etiladi.

